ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 30-Ի 1730-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը

2014 թվականի հունիսի 21-ին ընդունվել են «Սննդամթերքի անվտանգության պետական վերահսկողության մասին», Սննդամթերքի անվտանգության մասին, Անասնաբուժության մասին, Բուսասանիտարիայի մասին, Կերի մասին Հայաստանի Հանրապետության օրենքները: 
Միաժամանակ, ՀՀ կառավարության՝ Հայաստանի Հանրապետության 2014-2025 թթ. հեռանկարային զարգացման ռազմավարական ծրագրով նախատեսված արտահանման խրախուսման, գործարար միջավայրի անընդհատ բարելավման քաղաքականության, իչպես նաև ՀՀ ԳՆ սննդամթերքի անվտանգության պետական ծառայության գործունեության ընթացքում ծառայությանը վերապահված լիազորությունների արդյունավետ իրականացման համար առաջացել է համապատասխան կառուցվածքային ստորաբաժանում ստեղծելու կամ կառուցվածքային ստորաբաժանումները վերակազմակերպելու անհրաժեշտություն: 
Հայաստանի Հանրապետության կառավարության 2010 թվականի դեկտեմբերի 30-ի 1730-Ն որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության կառավարության 2010 թվականի դեկտեմբերի 30-ի N 1730-Ն որոշումը կհամապատասխանեցվի օրենքների պահանջներին, ինչպես նաև ծառայության կառուցվածքը կնպաստի վերապահված լիազորությունների պատշաճ և արդյունավետ  իրականացմանը: 
2. Առաջարկվող կարգավորման բնույթը 
   Հայաստանի Հանրապետության կառավարության 2010 թվականի դեկտեմբերի 30-ի N 1730-Ն որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծով առաջարկվում է Հայաստանի Հանրապետության կառավարության 2010 թվականի դեկտեմբերի 30-ի N 1730-Ն որոշման N1 հավելվածը համապատասխանեցնել վերը նշված օրենքների պահանջներին, ինչպես նաև Ծառայության աշխատակազմի կառուցվածքում կատարել որոշ փոփոխություններ՝ ելնելով Ծառայության աշխատանքն առավել արդյունավետ կազմակերպելու անհրաժեշտությունից: Մասնավորապես կստեղծվի նոր Արտաքին տնտեսական գործունեություն իրականացնողների սպասարկման բաժին, որը կկանոնակարգի մեկ պատուհանի հետ կապված բոլոր գործառույթները, նմուշառումը և լաբորատոր փորձաքննություններն ավելի արագ և արդյունավետ կազմակերպելու նպատակով կստեղծվի Նմուշառման և լաբորատոր փորձաքննությունների կազմակերպման բաժին: Միաժամանակ, կվերակազմակերպվեն որոշ բաժիններ. Գնումների բաժինը կվերակազմակերպվի Նյութատեխնիկական ապահովման և գնումների բաժնի, Արտաքին կապերի բաժինը՝ Միջազգային համագործակցության վարչության, Ռիսկերի կառավարման վարչությունը՝ Տեղեկատվական տեխնոլոգիաների և ռիսկերի կառավարման վարչության, Ռազմավարության, պլանավորման, մեթոդոլագիայի և մոնիթորինգի վարչությունը՝ Սննդամթերքի անվտանգության ապահովման համակարգի մեթոդաբանության վարչության, Գոգավանի սահմանային հսկիչ կետը՝ Գոգավան-Պրիվոլնի սահմանյին հսկիչ կետի:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Հայաստանի Հանրապետության կառավարության 2010 թվականի դեկտեմբերի 30-ի N 1730-Ն որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագիծը մշակվել է ՀՀ գյուղատնտեսության նախարարության սննդամթերքի անվտանգության պետական ծառայության աշխատակազմի կողմից:

4. Ակնկալվող արդյունքը

Իրավական ակտի ընդունման արդյունքում կապահովվի «Սննդամթերքի անվտանգության պետական վերահսկողության մասին», Սննդամթերքի անվտանգության մասին, Անասնաբուժության մասին, Բուսասանիտարիայի մասին, Կերի մասին Հայաստանի Հանրապետության օրենքներին համապատասխան իրավակարգավորումը, Ծառայությանը օրենքներով տրված լիազորությունների արդյունավետ իրականացումը, մեկ պատուհան համակարգի ներդրմանը զուգահեռ տնտեսավարողների պատշաճ սպասարկումը, նմուշառման գործընթացների արդյունավետ կազմակերպումը, սահմանային հսկիչ կետերի աշխատանքի արագ, արդյունավետ և շուրջօրյա հերթափոխով կազմակերպումը, ներքին վերահսկողության արդյունավետ կազմակերպումը, միջազգային համապատասխան կառույցների հետ համագործակցությունը:
